RADIO KLUB "ZENICA" ZENICA





Ul. Fakultetska 7,  Zenica

Na osnovu  Članova 8. 9. 21. i 33. Statuta Radio kluba "Zenica" Zenica, Upravni odbor Radio kluba, na sjednici održanoj 01.11.2010. godine, donosi: 

PRAVILNIK  O  KORIŠTENJU  PPS-a  DOMA  RADIO  AMATERA
"S  M  E  T  O  V  I"
I. OPĆE ODREDBE 
Član 1.

(1) Prostoriju i opremu primopredajne sekcije (u daljnjem tekstu: PPS), antenski stub  i antene Radio kluba "Zenica" Zenica (u daljnjem tekstu: Klub) u Domu radio amatera "Smetovi" (u daljnjem tekstu: Dom) mogu koristiti članovi Kluba, kao i ostali građani kao korisnici, a sve u skladu s odredbama ovog Pravilnika. 

(2) Svi članovi Kluba mogu koristiti PPS ako su uredno podmirili članarinu za tekuću godinu.  

(3) Upravni odbor, odnosno osoba koju on ovlasti može iznimno dopustiti korištenje PPS-a osobi koja nije obuhvaćena prethodnim stavom. 

Član 2.

PPS se koristi: 

(1) Isključivo prema rasporedu izrađenom i usvojenom od Upravnog odbora.

(2) Termine koji nisu obuhvaćeni rasporedom korištenja PPS-a, iznajmljuju se za korištenje uz  

      novčanu naknadu ili ih koriste članovi Kluba.

II. USLOVI KORIŠTENJA
Član 3.
(1) Predsjednik Kluba kontroliše izvršenje Odluka Upravnog odbora, rad šefa PPS-a i najavljuje korištenje PPS-a predstavniku trenutno Ugovorenog korisnika Radio amaterskog Doma Smetovi (u daljnjem tekstu: Doma) 
(2) U slučaju spriječenosti šefa PPS-a da izvrši poslove definisane Članom 4. iste vrši Predsjednik Kluba ili osoba koju on privremeno ovlasti.

(3) Prostorija PPS-a je zaključana, a ključ ima Predsjednik Kluba, šef PPS-a i Odgovorna osoba Doma.
Član 4.
Vodeći računa o ograničenjima predviđenim u članu 2. ovoga Pravilnika šef PPS-a je osoba koja vodi brigu o ispravnom i svrsishodnom korištenju PPS-a Doma, u skladu s odredbama ovoga Pravilnika i drugih akata Kluba, i to:
   1. korištenje prema utvrđenom rasporedu,

   2. vrši primo-predaju PPS-a sa Korisnikom,
   3. prati stanje Knjige i Dnevnika PPS-a,

   4. duži materijalno tehničku opremu PPS-a i stara se o njenoj ispravnosti,
   5. upoznaje korisnike PPS-a sa odredbama Pravilnika i drugih akata  Kluba koje se odnose na  

       upotrebu PPS-a, te im u tom smislu daje upute,

   6. u Knjigu PPS-a konstatira i obaviještava UO o neprimjerenom ponašanju Korisnika,
   7. zajedno sa Korisnikom dogovara potrebe korištenja Doma sa domarom,

   8. boravak Korisnika, koji su strani državljani, prijavljuje nadležnoj državnoj instituciji,

   9. podnosi Upravnom odboru Kluba pismeni izvještaj o tekućim poslovima ili problemima, te  

       godišnji izvještaj o radu i godišnji plan rada PPS-a,

 10. izvršava i druge zadatke koje mu povjeri Upravni odbor i Predsjednik kluba.

Član 5.

(1) Korisnik PPS-a se smatra lice koje je preuzelo PPS na korištenje po uslovima definisanim odredbama ovog Pravilnika. 

(2) Korisnik je odgovaran za ostale članove ekipe u svim segmentima.

(3) PPS ima tri (3) radna mjesta.
 Član 6.
(1) Dolazak i ulazak u PPS, Korisnik je dužan da prijavi usmeno domaru.
(2) O dužem boravku van Doma ili odlasku iz Doma Korisnik treba usmeno upoznati domara.
Član 7.
(1) Korisnik PPS-a je dužan da zatečeno stanje po ulasku, a zatim i prije izlaska zabilježi u Knjigu PPS-a, po pismenim uputama koje se nalaze iza prve korice, a odnose se uglavnom na datum, vrijeme, uključenost-isključenost antena i napona.
(2) Korisnik PPS-a je dužan da izvan prostorije PPS-a (dnevni boravak, kuhinja, hodnik, toalet, dvorište), poštuje Kućni red Ugovorenog korisnika Doma.
Član 8.
(1) Zabranjeno je korištenje PPS-a za vrijeme nepovoljnih vremenskih prilika.

(2) Korisnik PPS-a koristi PPS na ličnu odgovornost.
Član 9.
(1)Korisnici PPS-a i Doma mogu biti radio amateri i operatori koji imaju Cept 1, i to:

 
1. aktivni članovi kluba, 

2. članovi HQ reprezentacije BiH,

3. gosti kontest takmičari ili ekipe,


4. gosti radio amateri BiH,

5. gosti radio amateri, izvan BiH i

6. ostali (skupovi radio amatera, seminari, kursevi, ARG takmičenja i dr.).
(2) Korisnici PPS-a Doma mogu biti radio amateri koji imaju Cept 2, ako rade kao UKT kontest ekipa, uz saglasnost Upravnog odbora ili prisustvo radio amatera koji ima Cept 1.

Član 10.
(1) Cijenu boravka, za Korisnike PPS-a Doma, iz Člana 9. , donosi Upravni odbor, Odlukom o cijeni korištenja i boravka.
 

(2) Radio amateri iz Člana 9. ovog Pravlnika, prema trenutnom ugovorenom korisniku Doma, imaju troškove prema njihovom cijenovniku.

Član 11.
(1) Prijave za rezervaciju se mogu izvršiti svim sredstvima komunikacije (pismo, mail, telefon, fax. i dr.), s tim da je termin ugovoren danom i satom uplate 50% akontacije na blagajnu ili žiro račun Kluba. 
(2) Prioritet u terminima ima HQ ekipa BiH i kontest ekipa Kluba, ostali po prijavi i uplati akontacije.
(3) U slučaju otkazivanja termina akontacija se ne vraća.
Član 12.
U PPS-u je zabranjeno:
1. nepotrebno zadržavanje, glasan razgovor, puštanje muzike i sl., to jest svako ponašanje koje  

    ometa rad u PPS-u,
2. pušenje, spremanje i konzumiranje hrane, 

3. odlaganje otpadaka, osim na za to određena mjesta,

4. dovođenje  životinja,

5. Po završetku rada u PPS-u Korisnik je dužan PPS dovesti u prethodno, uredno stanje.

Član 13.
Klub nije odgovoran za imovinu gosta i štetu koja može nastupiti na istoj, ali će učiniti sve u njegovoj mogućnosti da istu zaštiti i upozori gosta o mogućim opasnostima.

Član 14.
U PPS je strogo zabranjeno dovođenje osoba koje nisu članovi ekipe. Ukoliko budu pronađene osobe koje nisu prijavljene ili nisu najavljene prilikom rezervacije, šef PPS-a će poduzeti mjere propisane ovim Pravilnikom.

Član 15.
Korisnik koji namjerno ili nehotice počini kvar ili štetu na imovini morat će nadoknaditi puni iznos nastale štete. Sva počinjena šteta koja po odlasku nije prijavljena potraživat će se naknadno od korisnika ako bude potrebno i  sudskim putem.

Član 16.
(1) Korisniku koji se ne pridržava kućnog reda bezuvjetno će se otkazati smještaj.

(2) U slučaju otkaza smještaja od strane domaćina zbog povrede pravila kućnog reda gostu će biti naplaćen cjelokupni iznos rezerviranog razdoblja, bez obzira na kraći boravak.

(3) Početkom korištenja smještaja podrazumijeva se da je gost upoznat s kućnim redom i da pristaje na obaveze i uvjete ovdje istaknute.

(4)Ukoliko gost ne prihvaća ove odredbe obavezan je napustiti smještaj.

Član 17.
Korisnik može u PPS-u Doma boraviti s gostima koji nisu članovi ekipe, s time da evidencija mora biti potpuna, a gosti ne mogu ostati u PPS-u nakon odlaska člana koji ih je uveo.

Član 19.

Za vrijeme korištenja PPS-a korisnik je dužan  održavati red i čistoću istog.

III. STRUČNI RADNIK - SARADNIK ZA RAD PPS-a 

Član 19.

(1) Upravni odbor Kluba po potrebi može da imenuje stručnog radnika – saradnika, to jest osobu koja će voditi brigu o ispravnom i svrsishodnom korištenju PPS-a Doma, u nadležnosti šefa PPS-a Doma, a u skladu s odredbama ovoga Pravilnika i drugih akata Kluba. 

(2) Upravni odbor Kluba može sa stručnim radnikom - saradnikom za vođenje PPS-a Dom-a zaključiti ugovor o privremenom obavljanju poslova,
(3) Za svoj rad stručni radnik – saradnik može da prima adekvatnu novčanu naknadu, ugovorenu sa Upravnim odborom Kluba,
(4) Za svoj rad stručni radnik – saradnik odgovara Upravnom odboru Kluba.
IV. ZAVRŠNE ODREDBE 

Član 20.
(1) Na članove Kluba i Korisnike PPS-a Doma koji se ne pridržavaju ovog Pravilnika, Upravni odbor može primjeniti mjere predviđene aktima Kluba (opomena usmeno, pismeno, a kao krajnju mjeru može im uskratiti pravo daljnjeg korištenja PPS-a ili isključiti ih iz Kluba. 

(2) Nesporazume ili sporne slučajeve prilikom prijave, rezervacija prostorija ili korištenja drugih usluga Kluba rješava predsjednik ili Upravni odbor Kluba.

Član 21.

Izmjene i dopune ovoga Pravilnika vrše se na način propisan za njegovo donošenje. 

Član 22.
Tumačenje ovoga Pravilnika daje Upravni odbor Kluba. 

Član 23.

Ovaj Pravilnik stupa na snagu danom donošenja. 

U Zenici, 01.11.2010. godine 



                           Predsjednik Radio kluba:
MP
    







                 Mario Bonić  E77MM
